
	[bookmark: _Hlk69199583]1. ՀՀ պետական եկամուտների կոմիտե

	05.03.2026թ.

	
	N 01/3-2/13805-2026

	Հայաստանի Հանրապետության կառավարության 2025 թվականի հունվարի 23-ի «Արտահանման խթանման նպատակով օժանդակության տրամադրման ծրագիրը հաստատելու մասին» N 98-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չկան։

	Ընդունվել է։

	2. ՀՀ ֆինանսների նախարարություն

	18.03.2026թ.

	
	N 01/9-2/6689-2026

	Նախագծի 1-ին կետով նախատեսվում է Հայաստանի Հանրապետության կառավարության 2025 թվականի հունվարի 23-ի «Արտահանման խթանման նպատակով օժանդակության տրամադրման ծրագիրը հաստատելու մասին» թիվ 98-Ն որոշման 4-րդ կետից հանել «և գործում է մինչև 2026 թվականի դեկտեմբերի 31-ը ներառյալ» բառերը՝ հաշվի առնելով, որ այն սահմանափակում է որոշման 2-րդ կետով սահմանված դրույթի իրականացումը (այն է՝ ծրագրով նախատեսված օժանդակությունը տրամադրվելու է 2025 թվականի փետրվարի 1-ից մինչև 2026 թվականի դեկտեմբերի 31-ը ներառյալ կատարված արտահանումների համար) և հակասում է որոշման 7-րդ կետով սահմանված դրույթին՝ համաձայն որի շահառուն հայտը կարող է ներկայացնել արտահանումից հետո մինչև 6 ամսվա ընթացքում։
Միաժամանակ, Նախագծի հիմնավորմամբ նշվում է, որ առաջարկվող փոփոխությունը պետական բյուջեի լրացուցիչ ծախսերի առաջացման չի հանգեցնի: Այս կապակցությամբ նշենք, որ 2026թ. պետական բյուջեի պլանավորման գործընթացում սույն ծրագրի գծով ՀՀ ԷՆ կողմից 2027թ. համար՝ որպես կողմնորոշիչ չափաքանակ, հայտով ներկայացված ֆինանսական պահանջը  կազմում էր 500.0 մլն դրամ, մինչդեռ 2027-2029թթ. ՄԺԾԾ հայտով 2027թ. համար ներկայացվել է 1.0 մլրդ դրամի ֆինանսական պահանջ: Հետևաբար առաջարկում ենք Նախագծի հիմնավորմամբ հստակեցնել, թե ինչ հաշվարկների արդյունքում է 2027-2029թթ. ՄԺԾԾ հայտով 2027թ. ֆինանսական պահանջը 500.0 մլն դրամով ավել ներկայացվել և արդյոք նախկինում ներկայացված 500.0 մլն դրամի պահանջի հաշվարկի համար հիմք չեն հանդիսացել մինչև Ծրագրի գործողության ավարտը (2026թ. դեկտեմբերի 31) ներկայացված հայտերի հիման վրա ձևավորվող պարտավորությունները: 
Այնուամենայնիվ, հաշվի առնելով ներկայիս ֆիսկալ սահմանափակումները, առաջարկում ենք Ծրագրում առաջարկվող իրավական բնույթի կարգավորումները դիտարկել այն համատեքստում, որ Ծրագրի գծով 2027թ. համար նախատեսվող ծախսային պարտավորությունները չգերազանցեն նախկինում ներկայացված ծախսային շրջանակը:
	Ընդունվել է։
Ինչպես նշված է նախագծի հիմնավորմամբ կատարվող փոփոխությունը պետական բյուջեի լրացուցիչ ծախս չի առաջացնում։ Այն ընդամենը իրավական առումով կարգավորում է ծրագրի հետագա ընթացքը և կազմում է ծրագրի իրականացման համար հատկացված միջոցների փոքր մասը։



	3. ՀՀ արդարադատության նախարարություն

	23.03.2026թ.

	
	N /27.3.2/13951-2026

	1. «Հայաստանի Հանրապետության կառավարության 2025 թվականի հունվարի 23-ի N 98-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 2-րդ ենթակետով նախատեսվում է Հայաստանի Հանրապետության կառավարության 2025 թվականի հունվարի 23-ի N 98-Ն որոշման (այսուհետ՝ Որոշում) հավելվածի 2-րդ կետի 5-րդ ենթակետում «C 10.8» բառը փոխարինել «C 10.81, ՏԳՏԴ C 10.82» բառերով։ Նշված փոփոխության արդյունքում Որոշման Հավելվածի 2-րդ կետի 5-րդ ենթակետը կունենա հետևյալ բովանդակությունը․ 
«ապրանք՝ մշակող արդյունաբերության (տնտեսական գործունեության տեսակի դասակարգիչ՝ C) արտադրանքը (ապրանքը) (բացառությամբ՝ ՏԳՏԴ C 10.81, ՏԳՏԴ C 10.82, ՏԳՏԴ C 12, ՏԳՏԴ C 19, ՏԳՏԴ C 24, ՏԳՏԴ C 32.1), որի ծագման երկիրը Հայաստանի Հանրապետությունն է։ Սույն կետի կիրառության իմաստով ապրանք է հանդիսանում նաև C 24.2, C 24.42.0-ից ալյումինե նրբաթիթեղի արտադրության արտադրանքը և ալյումինե նրբաթիթեղից, որպես հիմնական բաղադրիչ, ալյումինե շերտավորված նրբաթիթեղի արտադրության արտադրանքը, որոնց ծագման երկիրը Հայաստանի Հանրապետությունն է.»։
Նախագծի հիմնավորման համաձայն՝ ծրագիրը գործարկվելուց հետո ի հայտ են եկել մի շարք գործնական խնդիրներ։ Մասնավորապես, ծրագրի շրջանակներում փոխհատուցելի ապրանքներից, որպես բացառություն, նշված է ՏԳՏԴ C 10.8 ամբողջ խումբը, որի նպատակն է եղել բացառել ոչ հայկական հումքով ապրանքների արտահանման դեպքում փոխհատուցումը՝ այսպիսով շեշտը դնելով այն ապրանքների վրա, որոնք հիմնականում և´ հայկական հումքով են, և´ հայկական ծագման։ Սակայն որոշման կիրարկման ընթացքում լինում են ապրանքներ, որոնք արտադրվում են հայկական հումքով, ամբողջովին բխում են Որոշմամբ հաստատված ծրագրի տրամաբանությունից, սակայն առաջանում են տարընթերցումներ արտադրանքի՝ ըստ գործունեության տեսակների դասակարգման և առհասարակ տնտեսական գործունեության տեսակների դասակարգման տեսանկյունից։ 
Վերոգրյալը հաշվի առնելով, այնուամենայնիվ պարզ չէ, թե ինչով է պայմանավորված բացառության նախատեսումը միայն ՏԳՏԴ C 10.81, ՏԳՏԴ C 10.82 ծածկագրերի մասով։ Արդյոք տնտեսական գործունեության տեսակի դասակարգիչ՝ C-ի մյուս՝ բացառությամբ չնախատեսված, ծածկագրերի ապրանքները և հայկական հումքով են, և հայկական ծագման, ուստի գտնում ենք, որ Նախագիծն ունի մանրամասն հիմնավորման կարիք։
	Մասամբ է ընդունվել։
Քանի որ տվյալ դեպքում խոսքը գնում է նախկինում բացառված ՏԳՏԴ C 10.8 խմբի մասին, ուստի հիմնավորումը կատարվել է ՏԳՏԴ C 10.8 խմբում ընդգրկված առանձին դասերի մասով։

	2. Նախագծի 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2025 թվականի դեկտեմբերի 6-ից ծագած հարաբերությունների վրա։
Սույն դեպքում հետադարձություն է տրվում Նախագծին, մինչդեռ նշվածի մասով հիմնավորումը բացակայում է։
	Ընդունվել է։
Նախագծի հիմնավորումը լրամշակվել է։



